
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
 N        -Ն
Հայաստանի Հանրապետության կառավարության 2003 թվականի ՀՈՒՆՎԱՐԻ 23-ի N 174-Ն որոշման մեջ ԼՐԱՑՈՒՄՆԵՐ կատարելու ՄԱՍԻՆ

«Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի հունվարի 23-ի «Ոստիկանության ծառայողի վերապատրաստում անցնելու կարգը և պայմանները հաստատելու մասին» թիվ 174-Ն որոշման մեջ կատարել հետևյալ լրացումները`

1) հավելվածը լրացնել հետևյալ բովանդակությամբ նոր 11.1-րդ, 11.2-րդ և 11.3-րդ կետերով.

«11.1. Ոստիկանության պետի որոշմամբ ոստիկանության ուսումնական հաստատությունում կարող են կազմակերպվել նաև վերապատրաստման տարեկան ժամանակացույցից դուրս լրացուցիչ վերապատրաստման դասընթացներ:
11.2. Ոստիկանության ուսումնական հաստատությունում վերապատրաստում անցնող ծառայողների գործնական պարապմունքներն անհրաժեշտության դեպքում կարող են անցկացվել ոստիկանության համապատասխան ծառայություններում:
11.3. Ոստիկանության ուսումնական հաստատությունում անցկացված վերապատրաստումների հիման վրա ոստիկանության փորձաքրեագիտական վարչության և ոստիկանության մարզային վարչությունների փորձագետներին, ոստիկանության պետի ներքին ակտով սահմանված կարգով, կարող է տրվել կոնկրետ ոլորտում հետազոտություններ և փորձաքննություններ կատարելու, ինչպես նաև հանցագործության դեպքի վայրի զննությանը մասնակցելու իրավունք(թույլտվություն):»,
2) հավելվածի 15-րդ կետը «30 օր է» բառերից հետո լրացնել  «, իսկ ոստիկանության փորձագետների համար՝ մինչև 90 օր» բառերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

  ՎԱՐՉԱՊԵՏ
                                                          Կ.ԿԱՐԱՊԵՏՅԱՆ
«       » _______________ 2017թ.           

                ք.Երևան     
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2003 թվականի հունվարի 23-ի N 174-ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը 
 «Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ ոստիկանության մարզային վարչության փորձագետներին փորձաքննություններ և հետազոտություններ կատարելու իրավունքի շնորհման գործընթացում առաջացող խնդիրների լուծման անհրաժեշտությամբ: Ներկայումս ստաժավորման ժամկետները բավարար չեն փորձագետների համար կոնկրետ ոլորտում փորձաքննություններ իրականացնելու գիտելիքների ու հմտությունների ձեռքբերման համար: Բացի այդ ուսումնական հաստատությունում անցկացվող դասընթացներից զատ, անհրաժեշտ է փորձագետների վերապատրաստման գործնական պարապմունքները անցկացնել ոստիկանության փորձաքրեագիտական վարչությունում՝ առավել ամբողջական և խորը գիտելիքներ փոխանցելու համար:

 2. Առաջարկվող կարգավորման բնույթը

Նախագծով նախատեսվում է ամրագրել ՀՀ ոստիկանության մարզային վարչություններում փորձագետի պաշտոնին նշանակված, սակայն փորձաքննություններ և հետազոտություններ կատարելու իրավունք չունեցող բոլոր ծառայողներին փորձաքննություն իրականացնելու իրավունքի շնորհման, ինչպես նաև որոշակի ոլորտում փորձաքննություն իրականացնելու իրավունք ունեցող ծառայողներին նաև այլ ոլորտներում փորձաքննություն իրականացնելու իրավունքի շնորհման համար անհրաժեշտ գիտելիքների և հմտությունների ձեռքբերման նպատակով վերջիններիս համար ՀՀ ոստիկանության ուսումնական հաստատությունում մինչև 90 օր ժամկետով պարտադիր վերապատրաստման իրավական հիմքերի նախատեսումը: 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Իրավական ակտի նախագիծը մշակվել է Հայաստանի Հանրապետության ոստիկանության կողմից:
4. Ակնկալվող արդյունքը
 «Հայաստանի Հանրապետության կառավարության 2003 թվականի հունվարի 23-ի թիվ 174-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում կկանոնակարգվեն ՀՀ ոստիկանության մարզային վարչության փորձագետներին փորձաքննություններ և հետազոտություններ կատարելու իրավունքի շնորհման համար վերապատրաստում անցնելու ընթացակարգերը:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության 2003 թվականի հունվարի 23-ի N  174-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2003 թվականի հունվարի 23-ի N 174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության 2003 թվականի հունվարի 23-ի N  174-Ն որոշման մեջ լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2003 թվականի  հունվարի 23-ի           N174-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։
ՀՀ ՈՍՏԻԿԱՆՈՒԹՅՈՒՆ
